Schnitzelbank 2011 Männerchor Kaltbrunn
Friseursalons – Kosmetik und Fastfood – eusi Gmeind - liegt voll im Trend

Fachgschäft für Grundbedürfnis – serblet bi eus im Dorf – sind bald am Änd

D’ Chaltbrunner Frauä müend di schönschtä si – das chönnt mer meinä

wänn’ s vo eim vo dänä Hairshops – gstylt hei chönd – dörfsch als Ma- dä jo nöd geinä

En hufä Prominenz - händs d’s Bängggä – das chamer läse

Schützäkönig –  Miss Linda Fäh – und diä siig dänn kei Bäsä

Au bi Bauer ledig suecht - händs d’ Nasä vorä – es isch kei Witz

Däfür händ mir – sit es paar Wuchä – dä jüngschti Autofahrer- vo dä Schwiiz 

E langi Familietradition – händ s’ von Aarburgs – als Bäckerei

Die jungi Tochter – als Ladechefin – verkauft sie allerlei

Immer weniger Brot im Gschtell – häts am Morgä – tuet ächt nömme - soviel laufä

Wänn sie soviel Umsatz het – wie sie tuet schnörä – hets vor em Ladä - e Warteschlaufä

Lehrermangel – uf de Oberstufä –z‘ Kaltbrunn - keis Problem

Pensionierti Lehrer – händ üebig im dozierä – und unterrichtä - wieder gern

Schu es biz vergilbt – am Marcel sini HP Folie – und Vorbereitigs Blätter

Häsch ‚s als Schüeler ring – gisch eifach ab – dä Eltäre ihri- Arbeits Blätter 

Energiestadt – sid neuschtem Wiistadt – am Bahndamm Süd - wachset jetzt Räbä

D’s Geri Eglis neuschtä Wunsch – viel Sunnä im Herbscht – nur jo kei  Rägä

Eminenz frögt d’ Herta a – öb das feini Tröpfli – mit em Messbecher - sich tüeg verträgä

Sicherä Absatz - bim Pfarrer Hidber – bruchsch kei PMO – und häsch erscht no sin Sägä

Dr Wandel i der Gsellschaft – Krisämanagement, Integration – brucht en hufä Chraft

Däfür isch d’ Frauemehrheit – im Bundesrot – jetzt ändli gschafft

Dütschi händ mir gnueg – mir sägäts nöd – um die nöd z vergraulä

Drum dörf au keini schöner si – als Angie Merkel – vo üsä Bundes Frauä

Als Hobby cheglä, curlä – als Bruef guet chochä – das cha dä Bruno Hinder

Er isch en guetä Gschäftsmaa – wie d Vehhändler – bim chauf vo tollä Rinder

Feschtwirt vom Turnverein – es git viel Sitzigä - im Speer - isch s’ Arbeitsfeld

Uf der Stross da liggis – nur wüssä wie ufnä – das schöni Geld

D Landi Schänis - und Kaltbrunn – machets dä Grossä na

Fusionierät – und das dä Chund au merkt – muess dä Dominik gah

Dä Ladä isch für d’ Landwirtschaft – wiiterhin - e grossi Stützä

Nur mängä traut sich nöd det hi – wägä derä – Oberländer / Giftsprützä 

En Stall für Hünd – bruch kei Bewilligung – und vom Hundehalter - au kei Geld
Tier versüberät i dä Wiesä – s’ Fuetter zahlt dä Staat – so locker isch’s - uf därä Welt

Dr Julius tuet in ermahnä – landet im Spital – das git üs z’ dänkä

Kriminelli – chönd mir jetzt usewiesä – also z’rugg - uf Bänkä

